
PULIHAN SA MALANGKOBON-SA-TANAN, MASANGKARONG CRISTO 
ANG KULTURA ALANG SA USANG BAG-ONG TAWO

Mensahe 5

Magkinabuhi sa Kinabuhi sa Usang Bag-ong Tawo
 imbis sa Kultura Nato sa Pagkat-on ni Cristo maingon 

nga Naa ni Jesus ang Realidad 
 

Basahong Kasulatan: Efe. 4:20-21; Mat. 11:28-30; 14:19; Juan 5:19, 30; 7:18; 10:30

I. Dili gyod unta segun sa atong kultura ang sukdanan sa pagkinabuhi nato 
kondili segun sa realidad nga naa ni Jesus, sa realidad nga gikinabuhi ni 
Ginoong Jesus sa nia pa Siya sa yuta—Efe. 4:20-21:

A. Ang pagkinabuhi ni Ginoong Jesus dinhi sa yuta mao sab gyod untay pagkina-
buhi sa bag-ong tawo karon—Mat. 11:28-30; Juan 6:57; 4:34; 5:17, 19, 30; 6:38; 
17:4.

B. Nagpasabot sa aktwal nga kahimtang sa kinabuhi ni Jesus ingon sa nasulat sa 
upat ka Ebanghelyo ang naa ni Jesus ang realidad (Efe. 4:21); nagkinabuhi si 
Jesus nga nagbuhat sa tanan diha sa Dios, uban sa Dios, ug alang sa Dios; naa 
sa Iyang pagkinabuhi ang Dios, ug nausa Siya sa Dios.

C. Nagkinabuhi si Jesus nga kanunay gyong nitakdo sa pagkamatarong ug pag-
kabalaan sa Dios; kanunay gyong gipasundayag sa kinabuhi ni Jesus ang pagka-
matarong ug pagkabalaan sa realidad—v. 24:
1. Uyon sa realidad, sa ato pa, uyon sa Dios mismo, nga tugob sa pagkamatarong 

ug pagkabalaan, ang pagkinabuhi ni Jesus isip tawo.
2. Gilalang ang bag-ong tawo diha sa pagkamatarong ug pagkabalaan ning rea-

lidad—ang Dios nga nahimaya ug napadayag. 
D. Makat-on gyod unta ta ni Cristo ug matudloan diha Niya aron magkinabuhi sa 

kinabuhi sa realidad; ang makat-on ni Cristo kana ra mang mahulma sa sumba-
nan ni Cristo, sa ato pa, masama sa dagway ni Cristo—vv. 20-21; Rom. 8:28-29; 
2 Juan 1; Juan 4:23-24.

E. Isip hiniusang tawo, magkinabuhi gyod ang bag-ong tawo sa kinabuhi sa reali-
dad, maingon nga naa ni Jesus ang realidad—ang kinabuhing nagpadayag sa 
Dios. 

F. Kon magkinabuhi ta uyon sa espiritu sa atong salabotan, adlaw-adlaw tang 
magkinabuhi sa hiniusang bag-ong tawo—pagkinabuhing nitakdo sa realidad 
nga naa ni Jesus—Efe. 4:23.

II. Pareha gyod unta sa pagkinabuhi ni Jesus ang pagkinabuhi sa usang bag-
ong tawo; alang sa usang bag-ong tawo nga hiniusang Dios-tawo, magkina-
buhi gyod ta nga Dios-tawo—Fil. 1:19-21; 3:10; Efe. 4:20-21; itandi sa 1 Juan 
4:17 ug nota 5:

A. Ang pagkinabuhi ni Cristo isip tawo, tawo mang nagkinabuhi sa Dios aron 
magpadayag sa mga kaayo sa Dios diha sa tawhanong maayong kagawian; na-
puno, nasagol, ug nasuropan sa diosnong mga kaayo ang tawhanong maayong 
kagawian Niya—Luc. 1:26-35; 7:11-17; 10:25-37; 19:1-10:
1. Sa nia pa sa yuta si Ginoong Jesus, bisan tawo Siya, nagkinabuhi Siya pi-

naagi sa Dios—Juan 6:57; 5:19, 30; 6:38; 8:28; 7:16-17.



2. Gikinabuhi ug gipadayag ni Ginoong Jesus ang Dios sa tanang butang; 
tanang gibuhat Niya pagbuhat man sa Dios gikan sa sulod Niya ug pinaagi 
Niya—14:10.

3. Gipadayag sa Ebanghelyo ni Marcos nga ang kinabuhing gikinabuhi ni Gi-
noong Jesus bug-os gyong segun sa ug alang sa pamatigayon sa Dios sa Bag-
ong Tugon. 

B. Isip pagdako, pagtubo, pagsanay, ug sumpay sa unang Dios-tawo, magkinabuhi 
gyod ta sa mao rang kinabuhi nga gikinabuhi Niya—1 Juan 2:6:
1. Ang Dios-tawong pagkinabuhi sa Ginoo naghatag og sumbanan alang sa 

Dios-tawong pagkinabuhi nato—gilansang sa krus aron mabuhi sa tuyo nga 
mapadayag ang Dios diha sa tawo—Gal. 2:20.

2. Magdumili gyod ta sa atong kaugalingon, magpahiuyon sa kamatayon ni 
Cristo, ug magpadako Niya pinaagi sa madagayaong sangkap sa Iyang Es-
piritu—Mat. 16:24; Fil. 3:10; 1:19-21.

3. Isalikway gyod nato ang pag-ugmad-sa-kaugalingon ug hukman gyod ang 
pagtukod sa natural nga tawo; kinahanglan makaamgo ta nga sukaranong 
may kalabotan sa diosnong kinabuhi, sa diosnong kinaiya, ug sa Dios mismo 
ang Cristohanong maayong kagawian—Gal. 5:22-23.

4. Siya nga nagkinabuhi nga Dios-tawo mao karon ang Espiritu nga nabuhi 
sa sulod nato ug pinaagi nato; dili gyod ta magpapuno ug magpaokupar sa 
bisan unsang dili Siya—2 Cor. 3:17; 13:5; Efe. 3:16-19.

5. Buksan gyod nato ang tibuok natong pagkatawo sa Ginoo aron modawat (diha 
sa espiritu ug kahimtangan sa pag-ampo) sa gisugo Niya nato sa Lucas 6:36: 
“Magmapuangoron mo, maingon nga mapuangoron sab ang inyong Amahan”; 
matag buntag mokontak gyod ta sa Ginoong mapuangoron—Lam. 3:22-23; 
Rom. 9:15 ug nota 1; Exo. 34:6; Sal. 103:8; Luc. 1:78-79; 10:25-37; Rom. 12:1.

III. Sa pagmilagro sa pagpakaon sa lima ka libo ka tawo sa lima ka tinapay 
ug duha ka isda, gibansay sa Ginoo ang Iyang mga tinun-an nga makat-on 
Niya—Mat. 14:14-21; 11:28-30:

A. Niingon ang Mateo 14:19 nga gikuha Niya ang lima ka tinapay ug duha ka isda, 
ug sa panalanginan na Niya kini, nihangad Siya sa langit:
1. Nagpakita ang paghangad sa langit nga nihangad Siya sa tinubdan Niya, sa 

Iyang Amahan sa langit:
a. Nagpakita kini nga nakaamgo Siya nga dili Siya ang tinubdan sa pana-

langin; ang Amahan gyod nga nagpadala, dili ang gipadala, ang tinubdan 
sa panalangin—itandi sa Rom. 11:36.

b. Bisan unsa pa kadako ang mahimo nato o unsa pca kadaghan ang naka-
maohan nato, kinahanglan makaamgo ta nga nagkinahanglan ta sa pagpa-
nalangin sa Nagpadala sa gibuhat nato aron mahimo tang mga palagianan 
sa sangkap sa pagsalig nato Kaniya, dili sa atong kaugalingon—itandi sa 
Mat. 14:19; Num. 6:22-27.

2. Nagpakita ang paghangad Niya sa Amahan nga naa sa langit nga isip Anak 
nga naa sa yuta nga gipadala sa Amahan nga naa sa langit, nausa Siya sa 
Amahan, nisalig sa Amahan—Juan 10:30:
a. Balewala ang nahibaw-an ug mahimo nato; ang pagkausa nato sa Ginoo ug 

pagsalig nato Kaniya maoy labing importante sa atong pagpangalagad—
itandi sa 1 Cor. 2:3-4.

b. Modangat ang panalangin sa pagkausa lang nato sa Ginoo ug pagsalig 
Kaniya—itandi sa 2 Cor. 1:8-9.

3. Wala mobuhat ang Ginoo og bisan unsa gikan sa Iyang Kaugalingon—Juan 
5:19; itandi sa Mat. 16:24:
a. Dumilian gyod nato ang atong kaugalingon ug dili magtinguha nga mobu-

hat og bisan unsa gikan sa atong kaugalingon kondili magtinguha nga 
mobuhat sa tanan gikan Niya.

b. Sige gyod natong bansayon ang atong espiritu sa pagsalikway sa kau-
galingon ug pagkinabuhi sa laing kinabuhi pinaagi sa madagayaong sang-
kap sa Espiritu ni Jesucristo—Fil. 1:19-21.

4. Wala magtinguha ang Ginoo sa kaugalingon Niyang kabubut-on kondili sa 
kabubut-on Niya nga nagpadala Niya—Juan 5:30; 6:38; Mat. 26:39, 42:
a. Gisalikway Niya ang Iyang hunahuna, tuyo, ug tumong.
b. Magmabinantayon gyod tang tanan ning usa ka butang—ipadala ngani 

ta aron mobuhat, dili gyod nato gamiton kanang higayona sa pagtinguha 
sa kaugalingon natong tumong; moadto lang ta nga magtinguha sa huna-
huna, katuyoan, tumong, tuyo, ug tinguha sa Ginoong nagpadala—itandi 
sa 1 Tim. 5:2.

5. Wala magtinguha ang Ginoo sa kaugalingon Niyang himaya kondili sa hi-
maya sa Amahan nga nagpadala Niya—Juan 7:18; 5:41; itandi sa 12:43:
a. Ang mag-ambisyoso kana mang magtinguha sa kaugalingon nimong 

himaya—itandi sa 3 Juan 9.
b. Makita gyod unta nato nga ang atong kaugalingon, katuyoan, ug ambisyon 

maoy tulo ka dagkong “ulod” nga nagguba sa buhat nato; kinahanglan 
makat-on ta sa pagdumot niini.

B. Kon buot ta nga sigeng magamit alang sa Ginoo sa Iyang pahiuli, dumilian gyod 
ang atong kaugalingon, isalikway gyod ang atong katuyoan, ug biyaan gyod ang 
atong ambisyon tungod ug alang sa usang bag-ong tawo—Mat. 16:24.




